
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
পোরসের আত্মসমপণ Nà Rầd
তিনি ভারতীয় সৈন্যবৃন্দকে একত্র হইয়া যুদ্ধ করিতে দেখিলেন, ততক্ষণ তিনিও ভীমবিক্রমে যুদ্ধ করিতে লাগিলেন। অবশেষে দক্ষিণ স্কন্ধে ( যে স্থান বৰ্ম্মাবৃত ছিল না। ) আহত হইয়া তিনি পশ্চাদবৰ্ত্তী হইলেন। আলেকজান্দার তঁহাকে বীর ও যুদ্ধপটু দেখিয়া তাহার জীবনরক্ষার জন্য অত্যন্ত ইচ্ছুক হইয়া সর্বপ্রথমে তঁহার নিকট তাক্ষিলীসকে প্রেরণ করিলেন। তাক্ষিলীস অশ্বপৃষ্ঠে অগ্রসর হইয়া গজারূঢ় পোরসের নিকট উপস্থিত হইয়া তাহার বাক্যে কৰ্ণপাত করিতে অনুরোধ করিলেন। কিন্তু পোরস। তঁহার চির-শক্রিকে দেখিয়া পশ্চাদবৰ্ত্তী হইয়া তাক্ষিলীসের প্রতি বর্শা নিক্ষেপের চেষ্টা করিলে, তিনি পলায়ন করিলেন । কিন্তু আলেকজান্দার ইহাতেও পোরসের প্রতি বিরক্ত না হইয়া দূতের পর দূত প্রেরণ করিতে লাগিলেন। অবশেষে তিনি মেরোস নামক একজন ভারতীয়কে ( আলেকজান্দার অবগত ইয়াছিলেন যে, এই মেরোস পোরসের বিশিষ্ট বন্ধু ছিলেন।) পোরসের নকট প্রেরণ করিলেন। এই সময়ে পোরস অত্যন্ত তৃষ্ণাতুর হইয়াছিলেন এবং মেরোসের প্রমুখাৎ আলেকজান্দারপ্রেরিত প্ৰস্তাব শ্রবণ করিয়া তিনি হস্তীর বেগ প্রতিহত করিয়া ভূমিতে অবতরণ করিলেন (৩) । পরে, জলপানে তৃষ্ণাদূর করিয়া, তিনি আলেকজান্দারের নিকট অবিলম্বে তাহাকে লইয়া যাইবার জন্য মেরোসকে অনুরোধ করিলেন ।

		 এই পাতা শেষ সম্পাদিত হয়েছে ১৪:০৫টার সময়, ১১ অক্টোবর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

